2 CORINTIOS
Corinto marcacho tag

waugui-panicunaman apostol
Pablo guepa cag cartata

apatsishgan
Corinto marcaga Grecia nacioncho caycag
Acaya provinciachomi cargan. Corintoga

jatuncaray marcami cargan. Manarag apOstol
Pablo Corinto marcaman chayaptin manami
pipis tsaycho musyarganragtsu Jesucristupa
ali wilacuyninta. Tsayman chayaycur Pablo
wilacuptinmi Jesucristuta waquin runacuna
chasquicérergan. Tsaychomi apostol Pablo targan
juc wata sogta quilla Jesucristupa ali wilacuyninta
chasquicogcunata  shumag  yachatsishpan.
Tsaypita masta musyanayquipag liyinqui Hechos
18.1-17.

Corinto marcapita aywashpan waquin mar-
cacunapana Pablo wilacur puriycashganyagmi
lutan yachatsicogcuna Corintuman chayargan.
Tsay lutan yachatsicogcunami caynog nir yachat-
sergan: “Pabloga manami Jesucristupa apostol-
nintsu caycan. Tsaymirunacunata engafiar puriy-
can.”

Tsaynog nishganta musyaycurmi apodstol Pablo
cay cartata Corintuman apatsergan tsay lutan
yachatsicogcunata mana chasquipdnanpag. Cay
cartawanga ishcay cartatanami Corintucho
cag waugui-panicunaman apatsergan.
Tsaynogpis tantyatsergan Moisés escribishgan

leycunapita Jesucristupa ali wilacuynin mas
ali cashganta (3.7-18), mushog cuerputa
chasquinantsipag cashganta (5.1-10), imanog
nacarpis wilacushganta (6.3-13), ofrendata
cushishgala shuntananpag cashganta (8.1-9.15) y
gueshyaptin Tayta Dios payta yanapashgantapis
(12.7-10).

Carta galaycunan

1 Corinto marcacho y Acaya provinciacho
caycag ydracog mayeécuna:

Tayta Dios acramashga captin Jesucristupa
apostolnin carmi noga Pablo wauguintsi
Timoteuwan cay cartata gamcunapag
apaycatsim0. 2 Tayta Diosnintsita y Sefiornintsi
Jesucristutami manacuyca cuyapdashushpayqui ali
cawayta goyculdshunayquipag.

Imanog nacaptintsipis Tayta Dios yana-
paycdmashgantsi

3 iSeflornintsi Jesucristupa taytan Diosnintsi
alabashga cayculdtsun! Paymi ima nacaycho
captintsipis yanapaycdmantsi payman imaypis
ydracunantsipag. 4 Tsaynog yanapamaptintsimi
tantyantsi ydracog mayintsi nacaptin cuyapar
imanog  shacyatsinantsipagpis. Tsaynog
shacyatsiptintsimi paycuna ima nacaycho carpis
Tayta Diosman ydracongapag.

5 Jesucristuman ydracushgantsipita runacuna
fiyupa nacatsimaptintsipis Tayta Diosnintsimi
yanapaycdmantsi mana ajayaypa payman
yéracunantsipag. 6 Tsaynog captinmi Jesucristupa
ali wilacuyninta gamcunata wilapana

cashga nacarpis mana laquicoOtsu. Tsaypa
trucanga nacarpis cushicOmi gamcunapis
salvacushpayqui cushishga cawanayquipag
cashganta musyar. Tsaynogpis musyapéaco
nogacunata yanapamashgannogla gamcunatapis
Tayta Diosnintsi yanapashunayquipag cashganta.
7 Tsaymi musyapacO pasaypa nacarpis
Tayta Diosnintsiman imaypis ydracunayquipag
cashganta.

8 Waugui-panicuna, cay Asia provinciacho
runacuna fiyupami nacatsipdcamashga. Tsaynog
nacatsimaptin manami cawandpag cashganta
yarparganatsu. 9-10 Wanutsiménanpag cashganta
yarpaptépis Tayta Diosmi salvamashga. Pay
mana yanapamaptenga manami imanogpapis
maquincunapita gueshpémantsu cargan. Manami
tsaylachotsu yanapamashga, sindga imaypis
yanapaycdmanmi. Tsaymi wanushcunata
cawaritsimog Tayta Diosman imaypis yaracO
runacunapa maquinpita salvaménanpag. 11 Fiyu
runacunapa maquinpita salvaménanpag Tayta
Diosta manacuyculay. Tsaynog manacuptiquega
wanutsiménanpag yarparpis manami
wanutsimangatsu. Tsaymi cawaycashgata
musyar atsca waugui-panicuna Tayta Diosta
agradécicarengapag.

Corintuman Pablo imanir mana aywashgan

12 Musyapécushgayquinogpis gamcuna cagcho
car pitapis mana lulapaypa y mana engafiaypami
cawapdacushcd. Tsaynog ali cawandpiga Tayta
Diosmi imachépis yanapamashga. 13 Cartata
apatsimushgéichopis mana tumatsipaylapami



2 CORINTIOS 1:14 iv 2 CORINTIOS 1:22

tantyanayquipag caglata escribimushca.
14 Tsaynog lapanta ruraycd Jesucristupa
wilacognin cashgata lapayqui tantyar
cushicunayquipagmi. Tsaynogpis Sefornintsi
Jesucristo cutimunan junag paypa naupanman
chayapéacuptiqui noga cushicushagpag.

15 Tsaynog captinmi yarpargad ishcay cuti
gamcunata watucuyta. 16 Tsaymi yarpashca
Macedoniapa aywandpagpis gamcunamanrag
puntata chdmuyta. Tsaynogpis yarparga
Macedoniapita Judeaman pasagnogla
gamcunata yapay watucuyta. 17 Gamcunaman
shamunépag yarparpis manami yarpashganogtsu
camacashga. Puntata wilacatsimushganog
mana shamushgépitaga ¢imanirtag waquinniqui
nircaycanqui shumag mana yarpachacuypa
shamundpag wilacatsimushgéata? 18 Tayta Dios
imaypis mana lulacushgannogmi nogacunapis
gamcunata mana lulapashcétsu. 19 Tayta Diospa
tsurin Jesucristupis cay patsacho car rasun
caglatami pi-maytapis nergan. Tsaymi Silvanupis,
Timoteupis y nogapis paypa wilacognin car rasun
caglata pitapis wilapayca.

20 Runacunata salvananpag Tayta Dios lapan
promitishgancunata cumplergan Jesucristuta
cay patsaman cachamurmi. Tsaymi payta
chasquicuptintsi salvamashcantsi payta
alabar cawanantsipag. 2! Promitishgancunata
cumplirmi Tayta Diosnintsi yanapamantsi
Jesucristupa  maquinchOna  cawanantsipag.
22 Tsaynogpis Santu Espirituta nogantsiman
cachamushga shonguntsi sefialashganogna

cananpag. Santu Espirituta chasquicushga carmi
musyantsi Diospa naupanman chayanantsipag
cashganta.

23 Yarpashgédnog gamcunaman mana shamupté
ama lutanta yarpapécuytsu. Gamcunawan
jagayatsinacuyta mana munarmi shamushcatsu.
Tayta Dios musyanmi niycashgid rasun cag
cashganta. 24 Mana munaycagta favorné sharcu-
nayquipag niptéga guepamanpis cuticarinquiman
cargan. Tsaymi tantyacunayquitarag shuyashca
cushishgala chasquicamanayquipag.

2

1 Naupata gamcuna cagman shamupté
]agayatsmacushgantsmog yapay ]agayatsmacuyta
manami mundtsu. 2 Gamcunata jagayétsiptéga
¢pilarag  cushircatsimangapis? 3 Tsaymi
shamundpa trucanga gamcunapag cartata apat-
simushcd, contrd sharcur lutanta rurashgayquita
tantyacdrinayquipag. Manami munashcatsu
gamcuna cagman chamupté jagayatsimdnayquita,
sin0ga lapantsipis cushicunantsitami munashca.
4 Cartata gamcunapag escribimur jagayashgala
cashgayquita yarparmi fiyupa laquicur
wagargd. Manami jagayashgala canayquipagtsu
escribimorgd, sin0ga gamcunapag imaypis
yarparaycashgata musyapdacunayquipagmi.

Contran sharcog runata Pablo perdonashgan

5> Mayganpis contrd sharcorga manami no-
galatatsu laquicatsimashga, sindga gamcunatapis
laquicuymanmi churashushcanqui. ¢ Contra
sharcunayquipag shimita jatipdcog runata

corrigishpayqui paywan mana juntacaptiqui

tantyacushganami. 7 Tsaynog captenga
payta perdonar chasquipdcuyna gamcunawan
yapay juntacdnanpag. Tantyacuycaptinpis

mana chasquiptiquega jagayashpan shongun
pasaypami chucruyangapag. 8 Tsaymi noga muné
payta chasquipécunayquita.

9 Naupata gamcunapag maynami
cartata  apatsimorgd tsay runata  cor-
rigipacunayquipag. Tsaynogpami musyayta
munarga casucamanayquipag cashganta
0 mana cdsucamdnayquipag cashgantapis.
10 Corrigishgayqui runa tantyacuptinnaga
perdonar chasquipdcuyna. Gamcuna perdonap-
tiquega nogapis Jesucristo munashgannog payta
perdonashagmi. 11 Musyantsimi Tayta Diosman
mana yaracunanpag Satanasga runacunata
imaycanogpapis lutanta yarpéatsishganta. Tsaynog
caycaptenga Satanas lutanta mana yarpatsinanpag
tsay runata perdonar chasquipécuyna.

Cartata Pablo apatsishganta waugui-panicuna
ali chasquicushgan

12 Troas marcaman chayapté imapis manami
tsapa cashgatsu Jesucristupa ali wilacuyninta
wilacundpag. 13 Tsaynog captinpis gamcuna
cagpita Tito mana mayacadmuptinmi pasaypa
laquicorgda cartata apatsimushgidta imanog
chasquishgayquitapis mana musyar. Tsaymi
Troascho quédandpa trucanga Macedonia

provinciaman pasacorgd Tituta ashindpag.
Tsaychénami paywan tincorga.”

14 Cartata apatsimushgéta ali
chasquipdcushgayquita Tito wilamaptinmi
pasaypa cushicur Tayta Diosta agradécicorgd.
Tayta Diosnintsimi yanapaycdman wilacuyninta
wilacupté may-tsaychOpis chasquicérinanpag.
15 Jesucristupa ali wilacuyninta wilacuptémi
chayaycan chasquicunanpag cagcunamanpis
mana chasquicunanpag cagcunamanpis. 16 Mana
chasquicogcunapdga buda fiyupa asyaptin
melanaypag cashgannogmi  wilacushgépis
melanaypag caycan, infiernuman gaycushga
cananpag captin. Chasquicogcunapagmi
itsanga wayta ali asyashgannogt wilacushga
caycan. Tsaynog caycan paycuna gloriaman
chayananpag captinmi. Tsaynog captinmi
Tayta Diosta imaypis manacuycd wilacupté
yanapamdnanpag. 17 Jesucristo cachamashga

captinmi waquincunanogtsu imatapis
chasquind-raycula  yarpaynécunata yaparcur
wilacuyninta wilacaré. Tsaypa trucanga

Tayta Diosnintsi imay horapis ricaycdmashganta
musyarmi paypa wilacuyninta rasun caglata
wilacaré.

Corinto waugui-panicuna recomendacion car-
tanog cashgan

* 2:13 Tito Pabluwan tincur wilashganta musyanayquipag liyin-

qui 2 Corintios 7.6-15. T 2:16 Waquin runacuna nipdcun “Ali
mushcushgannogmi.”

1  Tsaynog nipté ama  yarpapdacuytsu
alabacunidpag imatapis niycashgéta. Tayta
Diospa wilacognin cashgata musyapdcunayquipdga
manami waquincunanogtsu recomendacion
cartawanrag puriyca. Tsaynogpis manami
gamcunapita recomendacion cartataragtsu
nistapacd  waugui-panicunaman chayapté
chasquicamaénanpag. 2 Tsaypa trucanga
yachatsishganog Tayta Dios munashgannog
cawashgayquita musyarmi waugui-panicuna
chasquicaman recomendacion carta mana
captinpis. Gamcuna quiquiquimi recomendacion
cartd carcaycanqui. 3 Tsay cartaga manami
tintawan ldja rumichoétsu escribishga caycan,
sindga  shonguyquichomi  Santu  Espiritu
escribishga caycan.

4 Recomendacion carta cashgayquita musya
Jesucristupa apostolnin candpag Tayta Dios
acramashga captinmi. > Manami yachag
cashgépitatsu Jesucristupa wilacuyninta wilacéré,
sinbga wilacdrindpag Tayta Dios churamashga
captinmi wilacaré. 6 Tsaymi pi-maytapis wila-
parcayca perdonamdnantsipag mushog contratuta
nogantsiwan Tayta Diosnintsi rurashganta.
Tsay mushog contrdtoga manami nintsu Moisés
escribishgan leycunatarag cumplinantsipag
cashganta, sindga Santu Espirituta chasquicur
pay munashgannog cawanantsipag cashgantami.
Moisés escribishgan leycunata cumplinalanpag
yarpachacorga manami pipis salvacongatsu.
Santu Espirituta chasquicur munashgannog
cawarmi itsanga salvacushunpag.



2 CORINTIOS 3:7 ix 2 CORINTIOS 3:13

Moisés escribishgan leycunapita Jesucristupa
wilacuynin mas ali cashgan

7 Laja rumicho escribiraycag mandamien-
tucunata Tayta Diospita chasquircur Israel
runacunaman Moisés chayatsergan ciran fiyupa
chip-chipyaycarmi.* Tsay chip-chipyaycashgan
elgdnanpag captinpis Moisespa cédranta runacuna
manami ricayta camdpacorgantsu. Céran
fiyupa chip-chipyaycar Moisés apamuptinpis
tsay leycunaga manami salvacunantsipagtsu
cargan. 8 Jesucristupa ali wilacuyninta Santu
Espiritu tantyatsimashgantsi mushog wilacuymi
itsanga salvacunantsipag caycan. 9 Moisés
apamushgan leycunalata chasquicur manami
pipis salvacushgatsu. Jesucristupa mushog
wilacuyninta chasquicuptintsimi itsanga
jutsantsicunata Tayta Dios perdonar salvamantsi.
10 Tsaymi cadran chip-chipyaycar Moisés
leycunata apamushga captinpis mana tincuntsu
Jesucristupa mushog wilacuyninmanga.

11 Tsay leycunaga hasta Jesucristo shamush-
ganyagla runacuna cdsucunanpagmi cargan.
Jesucristupa mushog wilacuyninmi itsanga
imayyagpis caycanga. 12 Moisés apamushgan
leycunapita Jesucristupa mushog wilacuynin
mds ali cashganta musyarmi may-tsaypapis
wilacur puriycd. 13 Moisesga céranta tsapacuptin
runacuna manami tantyapécorgantsu chip-
chipyaynin pasagla cashgannog apamushgan
leycunapis pasagla cashganta. Jesucristupa
mushog wilacuyninmi itsanga imaypis mana

* 37 Tsaypita masta musyanayquipag liyinqui Fxodo 34.29-35.

pasangatsu. Paypa wilacuynin imayyagpis
cananpag cashgantami nogacuna pi-maytapis
wilapaycd. 1416 Moisés apamushgan leycuna
pasagla cashganta Israel runacunaga manami
tantyargantsu. Cananpis tsay leycunata
liyiycarpis yarpaynincuna upatacashga captinmi
mana tantyantsu pasagla cashganta. Jesucristuta
chasquicuptinmi itsanga Tayta Diosnintsi
tantyatsin tsay leycunapita Jesucristupa ali
wilacuynin mds ali cashganta.

17 Jesucristoga Santu Espirituwan juc yarpay-
lami caycan. Tsaymi Jesucristuta chasquicupt-
intsi Santu Espiritu tantyatsimantsi jutsa
rurayta cacharir Tayta Dios munashgannogna
cawanantsipag. 18 Tsaynogpami Jesucristo
jutsaynag cashgannog nogantsipis waran
waran jutsaynag ricacushunpag. Tayta Dios
munashgannog cawaycagta ricacamashpantsimi
runa mayintsi tantyapiconga Tayta Dios
yanapéacog cashganta.

4

Jesucristupa  wilacuyninta  Pablo mana
ajayaypa wilacushgan

1 Tayta Dios cuyapdcog carmi nogacunata
cachamashga Jesucristupa ali wilacuyninta
wilacunépag. Tsaymi mana ajayaypa tsay
wilacuyta wilacuycid. 2 Nogacunaga manami
pitapis engafiaycatsu. Tsaynogpis manamilutanta
yachatsipdcotsu  runacuna chasquicaménan
cashga. Tsaynog rurar imarga pengacOmanmi.
Tsaynogpis manami quiquépa yarpaynilédpitatsu

Jesucristupa wilacuyninta wilacuycd, sindga
paypa wilacuynilantami wilacuyca. — Tsaynog
wilacuycashgataga Tayta Diosnintsipis y waquin
runacunapis musyapacunmi.

3 Rasun caglata wilacuptépis waquin runacu-
naga, infiernuman gaycushga cananpag carmi,
wilacushgéta chasquicuyta mana munantsu.
4 Wilacushgita mana chasquicunanpagmi
paycunapa yarpayninta Satands upatacatsin.
Tsaymi tsacdpacushganog car Tayta Diospa tsurin
Jesucristupa ali wilacuyninta wilapaptépis mana
tantyapacuntsu.

5 Jesucristupa ali wilacuyninta wilacorga
manami quiquécuna munayniyog cashgatatsu
wilacéré, sindga  Seflornintsi  Jesucristo
lapanpitapis mds munayniyog cashgantami.
Nogacunaga Jesucristupa maquincho cashpami
gamcunapa ashmayniquinogla carcayca.
6 Cay patsata camar fiyupa tsacaylarag
captinmi Tayta Diosnintsi nergan atsicyay
cananpag. Tsaynoglami naupata nogantsipis
tsacapacushganog caycaptintsi Tayta Dios tantyat-
simashcantsi Jesucristuta chasquicunantsipag.
Tsaymi cananga tantyantsina Jesucristupa
wilacuynin lapanpitapis mas ali cashganta.

Imanog nacarpis Diosman ydracular Pablo wila-
cushgan

7 Mitu manca paquir ushacagla cashgannogmi
nogacunapis wanur ushacagla carcayca.
Tsaynog caycaptépis Jesucristupa wilacuyninta
shongdman churamushpan Tayta Diosnintsi
imaypis yanapaycdman imanog nacarpis pay

munashgannog cawapdcunépag. 8 Tsaymi
paypa wilacuyninta wilacushgépita runacuna
chiquimashpan nacatsimaptinpis mana
ajayaypa wilacurcaycd. Fiyupa yarpachacurpis
manami aldpaga laquicarétsu. 9 Runacuna
chiquimaptinpis Tayta Dios yanaparcaycdmanmi.
Contrd sharcuptinpis Dioslamanmi imaypis
yaracaré. 10-11 May-tsayman chayar Jesucristupa
wilacuyninta wilacushgéapitami wanutsimayta
runacuna munapédcaman.  Tsaynog captinpis
manami laquicOtsu, sindga listumi cayca
Jesucristo wanushgannog nogapis wanundpag.
12 Imanog nacarpis wilacériptémi gamcunaga
chasquicushcanqui gloriaman chayanayquipag.

13Tayta Diosnintsipa palabrancho caynog nirmi
escribiraycan: “Gamman yaracurmi wilacushca.”*
Tsay escribiraycashgannoglami nogacunapis
Tayta Diosman yaracur Jesucristupa wilacuyninta
mana ajayaypa wilacurcayca. 14 Runacuna
wanutsipdcamaptinpis Jesucristuta Tayta Dios
cawaritsimushgannoglami nogacunatapis
cawaritsimanga gamcunawan juntu paypa
naupancho imayyagpis cawanantsipag.
15 Nogacuna imanog nacarpis Jesucristupa
wilacuyninta wilacurcaycd runacuna payta
chasquicur salvacunanpagmi. Tsaynog
chasquicuptinmi may-tsaycho tag runacunata
Tayta  Diosnintsi  cuyapar  jutsancunata
perdonaycan. Tsaynog perdonashga carmi may-
tsaychopis Tayta Diosnintsita alabarcaycan.

16 Wanurpis cawarimundpag cashganta
musyarmi mana laquicotsu. Cay cuerpo

% 4:13 Salmo 116.10

auquinyarpis shongo cushishgami caycan Tayta
Diosnintsiman waran waran mas yaracupté.
17 Cay patsacho nacaycunaga pasaglami caycan.
Nacarpis mana ajayaypa Tayta Diosman yaracurmi
gloriacho imayyagpis cushishga cawashunpag.
Tsay cawaymanga manami imapis cay patsacho
cagcuna tincuntsu. 18 Tsayta musyarmi aldpa
laquicuntsitsu cay patsacho runacuna pasaypa
chiquimaptintsipis. Cay patsacho lapanpis
ushacagla captinmi yarparaycantsi gloriacho
imayyagpis cushishga cawanantsipag cashganta.

S

Mushog cuerputa chasquinantsipag cashgan

1 Musyantsimi cay patsacho wanuptintsipis
mana ushacag mushog cuerputa Tayta
Diosnintsipita chasquinantsipag cashganta. Cay
patsachOga ushacag tsuclanoglami cuerpuntsi
caycan. Ciéluchdmi itsanga mushog cuerpuntsi
ali rurashga wayinogna canga. 2 {Tsaynog
caycaptenga maynapis mushog cuerputa
chasquicushwanna! 3 Wanur manarag tsay
mushog cuerputa chasquicorga garapdchu
cashgantsinoglami  cuerpuynag cashunpag.
Mushog cuerputa chasquicurmi itsanga mushog
ropata jaticushganogna cashunpag.

4 Cay patsacho cuerpuntsi ushacagla
captinmi nacar laquicuntsi. Tsaynog captinpis
wanur cuerpuynag canantsipa trucanga
mdas alimi canman mana wanuylapa jucla
mushog cuerputa chasquicuptintsi.  Mushog
cuerputa chasquircorga mananami imaypis

wanushunpagnatsu. > Mushog cuerpuyog
canantsipagmi Tayta Diosnintsi salvamashcantsi.
Tsaynogpis Santu Espirituta gomashcantsi
mushog cuerputa chasquinantsipag cashganta
musyanantsipagmi.

68 Cay patsacho cawashgantsiydga manami
Tayta Diosnintsita ricantsiragtsu. Wanur ushacag
cuerpuntsita cacharirmi itsanga Tayta Dios-
nintsipa naupancho imayyagpis cawashunpag.
iMaynapis paypa naupancho caycashwanna!
Tsaynog cananpag caycaptenga wanunantsipag
caycarpis manami laquicuntsitsu. Tsaypa
trucanga cay patsacho  cawashgantsiyag
Jesucristuman yéracurmi cushishga cawaycantsi.
9 Tayta Diosnintsipa naupanman chayanantsipag
caycaptenga hasta Jesucristo cutimunanyag
cawarpis o manarag cutimuptin wanurpis Tayta
Dios munashgannog cawashun. 10 Lapantsimi
Jesucristupa naupanman chayashunpag imanog
cawashgantsipitapis payta cuentata gonantsipag.
Tsaychomi premiuta chasquishunpag cay
patsacho imanogpis cawashgantsi-tupu.

Contrancuna lutanta yarpaptinpis Tayta Dios
munashgannog Pablo wilacushgan

11 Tayta Diosnintsita cuentata gonantsipag
cashganta musyarmi paypa wilacuyninta runa-
cunata imaycanogpapis nogacuna tantyaycatsé.
Pay munashgannog wilacuycashgitaga Tayta
Dios musyanmi. Gamcunapis tantyapacuy paypa
wilacognin cashgita. 12 Tsaynog niycd manami
yachag cashgdta sumétsirtsu, sindga Tayta Diospa
wilacognin  cashgdta tantyapdcunayquipagmi.

Tsayta tantyarmi pipis contrd parlaptin
favorné sharcunquipag. Paycunaga contra
sharcushpan yachag-tucurpis ricaylanmi
carcaycan. Tsaymi mana tantyantsu Tayta
Dios munashgannog cawananpag. 13 Locu
cashgidta paycuna yarpaptinpis nogacunaga
Jesucristupa wilacuynintami wilacurcayca pay
munashgannog cawapécunayquipag.

1415 Tsaynog wilacurcayca Jesucristo cuya-
mashpantsi cruzcho wanushganta musyarmi.
Tsaynogpis = wanushganpita  cawarimorgan
manami jutsata rurar cawanantsipagtsu, sinoga
pay munashgannogna cawanantsipagmi. 16 Pay
munashgannog cawarnami nogacunaga pipagpis
lutanta mana yarpapdcOtsu Diosman mana
ydracog runacunanoga. Naupataga nogapis
mana ydracog runanoglami Jesucristupag lutanta
yarparga. Cananga manami tsaynognatsu
yarpa. 17 Jesucristuta chasquicorga manami
naupata cawashgantsinogtsu cawantsi, sindga
mushog cawaytanami chasquicushcantsi. Tsaymi
jutsa ruraycunata cacharir Tayta Diosnintsi
munashgannogna cawaycantsi.

Perdonamashpantsijutsantsicunata Tayta Dios
manana yarparashgan

18-19 Tsay mushog ali cawaytaga chasquicush-
cantsi Tayta Diosnintsipitami. Mushog cawayta
gomdanantsipagmi Jesucristo cruzcho wanorgan.
Tsaynogpis jutsa rurashgantsita perdona-
mashpantsega mananami yarparannatsu jutsa
rurashgantsicunata. Payta chasquicuptintsi
perdonamashgantsita  wilacdrindpagmi  Tayta

Diosnintsi acramashga. 20 Tsaymi nogacunaga
Jesucristupa wilacognin carcaycid. Wilacognin
carmi quiquin Tayta Diosnintsi ruwacuycagnog
pi-maytapis ruwacdré Tayta Diosta perdonta
manacdarinanpag. 21 Perdonashga canantsipagmi
Tayta Diosnintsi jutsaynag tsurinta lapan
jutsantsicunata  jitapargan = nogantsi-raycu
cruzcho wanunanpag. Tsaynogpami Jesucristuta
chasquicuptintsi Tayta Diosnintsi perdonamantsi
jutsaynagna paypa naupanman chayanantsipag.

6

1 Tayta Diospa wilacognin carmi gamcunata
ruwacaré cuyacog Tayta Diosnintsita mana yu-
paytupdnayquipag. 2 Palabranchopis caynogmi
escribiraycan: “Manacamashgayquita mayarmi
gamta salvashayquipag.”* Tsaymi maygayquipis
perdonashga cayta munarga canan junag jucla
Tayta Diosta manacériy salvashunayquipag.

Imanog nacarpis Pablo wilacushgan

3 Nogacunaga wilacushgédcunata  pipis
manacagman mana churananpag manami
imatapis lutanta rurapacotsu. 4 Tsaypa trucanga
Tayta Diospa wilacognin cashgita lapanpis
tantyapdcunanpagmi pay munashgannogla
cawapicO imanog nacarpis, ima pishémaptinpis,
pasaypa laquicurpis, 5 runacuna astamaptinpis,
carcilman wichgamaptinpis, fiyupa magamapt-
inpis, pasaypa uticashga caycar wilacurpis,
punéni carpis y miconi carpis. 6 Tsaynogpis
Tayta Dios munashgannog alilata rurd, salvacog

% 6:2 Isaifas 49.8

cashganta criyé, runacuna chiquimaptinpis
mana casupdtsu, ali shongu cé, Santu Espiritupa
maquincho cawd, pi-maytapis cuyapd, ’ rasun
caglata wilaco y Tayta Diosnintsi yanapamaptin
imatapis rurd. Pay munashgannog cawapaco
runacuna wilacushgita mayar Jesucristuta
chasquicérinanpagmi.

8 Waquin runacunami ali ricapdcaman
y waquincunanami mana ali ricapdcaman.
Tsaynogpis waquincunami favorné rimapécun
y waquincunanami wasita rimapédcun. Rasun
caglata parlapacuptépis lulacushgata yarpapacun.
9 Waquincunaga reguiycdmarpis manami regueg-
tucamantsu.  Wanutsimayta munar pasaypa
magamaptinpis magquipitami  gueshpishca.
10 Runacuna chiquimashganpita laquicurpis
cushishgami cawarcayca. Wactsa cashgata
runacuna yarpaptinpis  Jesucristupa  ali
wilacuyninta wilacé runacuna salvacionta
riquézatanog chasquinanpagmi. Tsaynoglami
cay patsacho quiquécunapa mana captinpis
nistashgacunata Tayta Dios imaypis camaripaman.

11 Corintucho caycag waugui-panicuna,
rabiacunayquipag captinpis rasun cagtami
gamcunata cay cartacho niycdmo. 12 Gamcunata
mana gongaypa yarparaycaptépis gamcunaga
manami yarpamanquitsu. 13 Tsurincunapag
papanin  yarparashgannogmi  nogacunapis
gamcunapag yarparaycd. Tsaynog caycaptéga
gamcunapis yarparcaldmay.

Tayta Diosta mana cdsucogcunawan mana
talucdnantsipag cashgan

14 Waugui-panicuna, tantyacdriy. =~ Manami
pipis yuguntsu blrruta y torutaga. Tsaynoglami
gamcunapis Jesucristuta chasquicushga caycarga
mana talucanquimantsu jutsasapa runacu-
nawanga. ¢Imanogparag jutsa rurag runacunawan
Tayta Dios munashgannog cawag runacuna
tantyanacunman? 15 Diabluwan Jesucristupis
manami tsay yarpaylatsu caycan.  Tsaynog
caycaptenga Jesucristuta chasquicogcunawan
mana chasquicogcuna ¢imanogparag tsay yarpayla

canman? 16 Tsaynogpis ¢imanogparag ali
canman Tayta Diospa templunman idulucunata
jamatsishga? Nogantsega Tayta Diospa

templunmi caycantsi. Tsaymi palabranchdopis
Tayta Diosnintsi caynog niycan:

“Paycunawanmi tdshag.

Paycunawanmi purishag.

Paycunapa Diosninmi cashag.

Paycunami wamrécuna cangapag.”#

17Mastapis Tayta Dios palabrancho caynogmi niy-
can:

“Jutsa rurag runacunapita witicariy.

Ama ima jutsatapis rurapécuytsu.

Jutsaynag cawaptiquega cushishgami
chasquishayquipag.>

18 Gamcunapa taytayquimi cashag.

Gamcunami wamrdcuna canquipag.

Lapanpag munayniyog Dios carmi tsaynog né.”=

% 6:16 Levitico 26.12; Ezequiel 37.27 % 6:17 Isafas 52.11;
Ezequiel 20.34 ¥ 6:18 2 Samuel 7.14

7
1 Cuyay waugui-panicuna, Tayta Dios tsaynog
niycamaptintsega ama ima jutsatapis rurashuntsu,
ni lutan yachatsicuytapis ama chasquipéshuntsu.
Tayta Diosta respitar pay munashgannogla
imaypis cawashun.

Corintucho cag waugui-panicuna Pablo tanty-
atsishganta chasquicushgan

2 Waugui-panicuna, yarparcaldmay, ari. Gam-
cunata manami maygayquitapis saqueashcétsu
ni lulapashcatsu ni engafiashcitsu. 3 Gamcunata
tsaynog niycd manami manacagman churartsu.
Naupata nishginogpis gamcunataga imaypis
mana gongaypami yarparaycashayqui.
4 Cananga musydnami apatsimushgd cartata
liyir = tantyatsishgdcunata chasquishgayquita.
Tsaymi imanog nacarpis mana jagaydnatsu ni
laquiconatsu. Tsaypa trucanga cushishgana
cawayca.

5Runacuna chiquipdcamaptin y gamcuna contra
sharcushgayquita  yarpachacur  Macedonia
provinciaman chayashgépita-patsa™ ﬁyupaml
laquicushca. 5 Imanog captinpis cuyapécog
Tayta Diosnintsi manami imaypis gongantsu
payman ydracogcunataga. Tsaymi laquishga
caycapté gamcuna cagpita Tito chamuptin
cushicushca. 7 Manami Tito chdmushgalanpitatsu
cushicushca, sinbdga cartacho tantyatsishgéta
chasquicushgayquita wilamaptinmi cushicushca.
Paymi wilamashga gamcunaman watucog

* 7:5 Macedonia provinciaman apdstol Pablo aywashganpita
musyanayquipag liyinqui 2 Corintios 2.13.

shamundta munarcaycashgayquita y nogapag
laquicurcaycashgayquitapis. Tsaynog
wilamaptin masragmi cushicushca.

8 Apatsimushgé cartata liyir laquicunayquipag
cashganta musyarmi nogapis laquicorga.
Tsay cartacho tantyatsishgacunata ali
chasquishgayquita Tito wilamaptinnami
itsanga laquicundpa trucanga cushicushca.
9 Manami gamcunata laquicatsishgéapitatsu
cushicushcd, sindga Tayta Dios munashgannogna
cawarcaycashgayquita musyarmi cushicushca.
10 Waquincunaga jutsa rurashganta tantyacurpis
ratulapagmi laquicérin. Laquicushpanpis manami
jutsancunata cacharintsu. Tsaynog cagcunataga
Tayta Diosnintsi manami perdonangatsu. Jutsa
rurashgancunata cachariptinnami itsanga Tayta
Dios perdonangapag.

11 Gamcunaga cartdcho tantyatsishgécunata
liyir laquicurpis tantyacérishcanquimi Tayta Dios
munashgannogna cawanayquipag. Tsaymi
cananga munarcaycanqui watucog shamunéta.
Contrd sharcog runacunatapis gamcuna
michashcanqui waséta rimar mana purinanpag.
Tsaynog cashgayquita musyarmi noga cushico.
12 Tsay apatsimushgd carta manami contra
sharcog runata corriginalayquipagtsu cashga,
sinbga gamcunapis tantyatsishgdcunata chasqui-
cur cdasucunayquipagmi. 13 Tantyatsishgénogla
casucamashgayquita musyarmi cushico.

Titupis cushishgami cutimushga yachat-
sishushgayquita ali chasquicariptiqui. Tsaynog
cushishga cutimuptinmi nogapis masrag
cushicushca. 14 Manarag gamcuna cagman Tito

shamuptinmi payta shacyatsergd “Paycuna alimi
chasquishunquipag” nishpa. Tsay nishganoglami
lapanpis camacashga. 15 Cananga Titupis gamcu-
napag yarparaycan yachatsishushgayquicunata
cushishga chasquicur cdsucdrishgayquipitami.
16 Tayta Dios munashgannog cawashpayquimi
cananga ydracuypagna carcaycanqui.

8

Ofrendata shuntananpag cashgan

1 Macedonia provinciacho tag waugui-
panicunata cuyapdcog Tayta Dios alimi yana-
pashga ofrendata cushishgala shuntapécunanpag.
2 Jerusalencho cag waugui-panicunata
yanapananpag nipté paycunaga wactsa caycarpis
cushishgalami ofrendata lasagta shuntapécushga.
3 Quiquémi ricashcd ofrendananpag cagpita
masta ofrendapéacushgantapis. 4 Wactsa captin
tsaynog lasagta chasquiyta mana munaptépis
paycuna ruwapidcamashga shuntashgancunata
Jerusalencho cag waugui-panicunaman
apandpag. 5 Tsaytsicata shuntananpag
cashgantaga manami ichiclatapis yarpargitsu.
Puntataga paycuna promitishga Tayta Diosnintsi
palabrancho nishgancunata lapantapis
cumplinanpagmi. Tsaypitanami nogacunatapis
nimashga imata yatsishgatapis cumplipécunanpag.

6 Gamcunapis ofrendata shuntanayquipag
Tito  galaycatsishga cashuptiquimi payta
ruwacorga gamcuna cagman cutimur ofrendata
shuntéashishunayquipag. 7 Gamcunataga

Tayta Diosnintsi lapanchopis alimi yana-
paycashunqui payman yaracarinayquipag,
wilacuyninta wilacérinayquipag, yachatsicuyninta
yachacérinayquipag y cushishgala pay
munashgannog cawanayquipagpis. Tayta Dios
tsaynog  yanapaycdshuptiquega  gamcunapis
Jerusalencho cag waugui-panicunata yanapay.

8 Tsaynog niycd manami mana munaycagta
shuntanayquipag obligartsu, sindga Macedonia
waugui-panicuna cushishga shuntashgannog
gamcunapis ofrendata shuntanayquipag
cagta musyarmi. Tsaynog shuntaptiquimi
cuyapacog cashgayqui may-tsaychopis
musyacangapag. 9 Gamcuna musyanquimi
Sefornintsi Jesucristupis cuyapdcog cashganta.
Tsaymi gloriacho ricu cayninta cacharishpan
cay patsaman shamur wactsanogla ricacorgan.
Tsaynog ricacorgan nogantsipis gloriaman
chayar ricunog canantsipagmi.

10 Waugui-panicuna, ganyan watanami
gamcuna waquincunapita mas puntata ofrendata
shuntayta galaycarergayqui. 11 Tsaynog captinpis
cananyag shuntayta manarag ushaptiquimi
yarpatsim0 ofrendata cushishga shuntayta
ushapdcunayquipag. 12 Ama laquicuytsu
shuntashgayqui ofrenda walcala captinpis.
Diosnintsega cashganta mana cashgantapis
musyanmi.

13 Manami muchuyman churayta yarpartsu
gamcunata tsayta niycd, sinOga lapantsipis
yanapanacunantsita munarmi. 14 Paycunapa
mana captinpis gamcunapaga caycanragmi.

Gamcuna muchuycho captiquinami paycunapis
yanapashunquipag. Jucnintsi  jucnintsi
tsaynog yanapanacuptintsega manami
pishipacushunpagnatsu. 15 Tayta Diosnintsipa
palabranchdpis caynogmi niycan:

“Atscata shuntagpis manami putsupacorgantsu,
ni walcalata shuntagpis manami

pishépacorgantsu.”

Corintuman Tito yanagagnincunawan cutish-
gan

16 Tayta Diosnintsitami agradécico Titupis
noganogla gamcunapag yarparaptin. 17 Tsaymi
gamcuna cagman  cutimunanpag  nipté
pasaypa cushicorgan gamcuna cagcho cayta
munashpan. 18 Tituwanmi juc wauguitapis

cachaycidmo.” Tsay waugui Jesucristupa
wilacuyninta wilacogcunata imaypis yanapanmi.
Tsaypitami Macedonia waugui-panicuna
nipacun ali waugui cashganta. 19 Tsaymi
payta acrapidcushga Corintupita Jerusalenman
ofrendata apapécupté yanagdménanpagpis. Tsay
ofrendata  Jerusalenman chayatsipacuptémi
tsaycho cag waugui-panicuna cushicushpan
Tayta Diosta agradécicirenga. Tsaynogpis
tantyapdconga gamcuna yanapacog cashgayquita.
2021 Dijosnintsi musyanmi mana yatapacog
cashgata. Tsaynog captinpis waquin runacuna
nogapag lutanta mana yarpdnanpagmi tsay
wauguita pushapdcushag.

% 8:15 Exodo16.18  8:18 Tsay waugui pi cashganpis manami
musyacantsu.

22 Paycunawanmi cachaycamé juc waugui
mastapis.f Paypis Dios munashgannog cawag
wauguimi. Ali chasquipdcunayquipag cashganta
musyarmi paypis cushishga caycan.

23 Tsaycho Tito pi cashgantapis tapushuptiqui
wilapdcunqui nogawan wilacur pureg cashganta.
Tsaynogla tsay ishcan wauguicuna pi
cashgantapis tapushuptiquega wilapacunqui
caycho cag waugui-panicuna paycunata
cachamushganta. Tsaynogpis wilapdcunqui
Tayta Dios munashgannog cawarcaycashganta.
24 Gamcuna cagman chdmuptin paycunata
shumag chasquiyculay. Tsaynogpami may-
tsaychopis  waugui-panicuna  musyapdconga
nishgénogla cuyapéacog capacushgayquita.

9

1-2 Cuyapécog cashgayquita musyarmi Macedo-
nia provincia waugui-panicunata wilarga ganyan
watana ofrenda shuntayta galaycdrishgayquita.
Tsaynog wilaptémi paycunapis shuntarcaycan.
3 Gamcunapis ofrendata shuntarcur
camaricushgala shuydtsimdnayquipagmi  tsay
quimsa wauguicunata gamcuna cagman
cachaycdm6. 4 Macedoniapita wauguicunawan
shapacamupté cuidddu tsayrag shuntaycagta
taréman. Manarag shuntagta taripté nogapag y
gamcunapagpis pengaypagmicangapag. > Tsaymi
quimsan naupamonga shuntdshishunayquipag.
Tsaynogpami shuntanayquipag nishgayquinogla
ofrendayqui listuna canga noga chdmur

T 8:22 Tsay wauguipa jutin ima cashganpis manami
musyacantsu.

apanapag. Chamuptérag shuntaptiquega
runacuna yarpapéconga mananiraycar
shuntarcaycashgayquitami.

Yanapdcogcunata Tayta Dios yanapashgan

6 Musyashgantsinogpis walcalata murog
caga walcalatami cosechan.  Atscata murog
cadga atscatami cosechan. 7 Tsaynogla
gamcunapis aycata ofrendanayquipag
cagtapis shumag vyarpachacurir cushishgala
ofrendapécuy. Shonguyqui nanaycaptenga
ama ofrendapdcuytsu.  Cushishgala ofrendag
cagtaga Tayta Diosnintsi cuyanmi. 8 Gamcunapis
cushishga ofrendaptiquega imapis mana
pishéshunayquipagmi Tayta Diosnintsi
yanapashunquipag. Tsaynogpami imayquipis
canga waquincunata yanapanayquipag. ° Tayta
Diosnintsipa palabranchopis caynogmi niycan:
“Wactsacunatapis payga yanapanmi.

Mana ajayaypami imaypis yanapan.”#

10 Yanapadcog captiquega murushgantsita
wayutseg Tayta Diosnintsimi gamcunatapis
yanapashunqui  waquincunata cushishgala
yanapanayquipag. 11 Tsaynogpami imapis
mana pishéshunquipagtsu waquincunata
yanapanayquipag. Tsaynog yanapaptiquimi
yanapashgayqui cagcuna Tayta Diosnintsita
cushishgala agradécicongapag.

12 Tsaymi ofrendata  shuntashgayquita
chayatsipté Jerusalencho cag waugui-
panicuna cushicushpan Tayta Diosta
agradécicdrengapag. 13 Tsaynogpis yanapéacog

% 9:9 Salmo 112.9

cashgayquipita y Jesucristupa ali wilacuyninta
casucdrishgayquipitami Tayta Diosta alabapaconga.
14 Tsaymi gamcunapag Tayta Diosta manacur
agradécicarenga paycunata yanapashgayquipita.

15 Nogantsipis Tayta Diosta agradécicushun
cuyapdcog car nogantsi-raycu cuyay tsurinta
cachamushganpita.

10

Contran rimag runacunata mana
chasquipdnanpag Pablo tantyatsishgan

1 Jesucristo cuyapdcog cashgannog nogapis
ali shimildpa gamcunata ruwacOd contra
rimag runacunata mana chasquipdnayquipag.
Paycunaga nogapag caynogmi nircaycan:
“Nogantsicho Pablo carga mantsa mantsalami
ali shimilanpa parlapdmantsi. Juc lddu marcacho
cashpanmi itsanga yachag-tucur olgopaypa
cartancho nimantsi.” 2 Tsaynog nirmi paycunaga
nipdcun Diosta mana cdsucog runanogla cashgéta.
Tsaymi gamcunata ruwacod tsaynog negcunata
mana chasquipdnayquipag. Gamcunata olgopayta
mana munarpis tsay lutan vyachatsicogta
chasquipaptiquega gamcuna cagman chamushpa
olgbpashayquipagmi.

3 Nogacunaga manami Diosta mana cdsucog
runacunanogtsu defiendicéré. 4Tsaypa trucanga
Tayta Dios munashgannogmi cawapaco diabluta
vincipacundpag. °> Tsaynogpis pay munashgannog

cawarmi lutan yachatsicogcunapa yachatsicuyn-
inta manacagman churapico. Tsaynogpami lu-
tan yarpaycunata cacharishpan runacuna tanty-
acur Jesucristuta chasquicdrengapag. ¢ Tsaynogpis
nishgdcunata cisucamaptiquega gamcuna cagman
chdmurna contrd rimagcunata juntacashgayqui-
cho olgdpashag imamanpis mana méticunanpag.

7 ¢lmanirtag ali parlashgalanpita pitapis
chasquipanqui lutancunata yachatsiptinpis?
Tsaynog runacunaga lutanta yachatsirpis nipacun
Tayta Diospa wilacognin cashganta. Diospa
wilacognin rasunpa carga tantyapicunmanmi
nogapis Diospa wilacognin cashgita. @ Tsaynog
mana tantyarmi manacagman churapdcaman:
“Pabloga adrémi apostol-tucun” nishpan. Tsaynog
nipacuptinpis rasunpami Tayta Dios churamashga
apostol car gamcunata yachatsindpag. Tsay-nirag
runacunataga ama cdsupaytsu. 910 Tsaynogpis
paycuna nogapag caynogshi nipdcun: “Payga
cartalachomi mantsariypag olgOpamantsi.
Quiquin caycho carga manami shumag

yachatsiytapis camdapacuntsu.” Tsaynog nir
shimita jatipashuptiquipis ama  cdsupaytsu.
11 Mana wiyacuptiquega carticunacho

nishgédnoglami gamcuna cagman chayaycamurpis
olgbdpashayquipag.

12 Tsaynog contrd parlagcunaga upa carmi
waquin runapitapis mas yachag cashganta
yarpapéacun. Tsaynog alabacushganga ¢;imapagtag
valin?  Paycunaga shongunman &llarmi pay-
nirag cashgata yarpapéacun. Tsaynog nerga
sengan maycho cashgantapis paycunaga

manami musyantsu. 13 Tsaynog niycd manami
paycunanog yachag-tucurtsu.  Nogacunataga
Tayta Diosnintsimi cachamashga wilacuyninta
gamcunata wilapindpag.

14 Musyapéacushgayquinogpis Jesucristupa
wilacuyninta wilacundpag gamcuna cagman
chdmur manami pipis wilacushgan jananman
jaticashcétsu. 15 Tsaypa trucanga manarag
wilacushganmanmi Jesucristupa wilacuyninta
chayatsishcd. Gamcunaman puntata chdmushga
captémi pipis tsapata mana churapdmanmantsu
Jesucristupa ali wilacuyninta gamcunata
yachatsindpag.

16 Manami gamcuna caglachotsu wilacuyta
yarparcaycd, sindga waquin marcacunachopis
wilacuytami yarparcayca. Itsanga pipis
manarag wilacushgancunachOmi wilacérishag.
Tsaynogpami juc wilacushgancunamanga mana
jaticdshagtsu: “Nogacunami yachatsishcd” nir
mana alabacédrindpag. 17 Tayta Diosnintsipa
palabranchdpis caynogmi niycan:

“Pipis alabacunanpa trucanga Tayta Diosta ala-
batsun yanapashganpita.”*

18 Tsaymi alabacunantsipa trucanga shuyashun

juicio final junagchoérag Tayta Dios: “Alitami

rurashcanqui” niménantsita.

11

Corintucho cag waugui-panicunapag Pablo
laquicushgan

% 10:17 Jeremias 9.24

1 Apo6stol car imanog nacashgétapis wilapapté
waquin  yachatsicogta  mayashgayquinogla
nogatapis mayapdcamay. 2 “Capaschari lutan
yachatsicuytapis chasquicurcaycan” nirmi
pasaypa gamcunapag laquicuycd. Jesucristupa
ali  wilacuyninta  wilapaptémi  gamcuna
Jesucristuta chasquicérishcanqui. Tsaymi
jipash tsurinta manarag punogta runaman
entregayta munashgannog gamcunatapis lutan
yachatsicuycunata ~mana  chasquipaycagta
Jesusman entregayta munayci. 3 Tsaynogpis
laquico Evata Satanas engafashgannog
gamcunatapis lutan yachatsicogcuna
engafashunayquitami. Nogaga manami mundtsu
Jesucristuman yéracurcaycashgayquipita guepaman
cuticérinayquita.

4 sImanirtag gamcunaga chasquicurcaycanqui
Jesucristuman jitaycular lutanta yachatsishup-
tiqui? Tsaynogpis ¢imanirtag chasquicurcaycan-
qui Santu Espirituman y salvacionman jitay-
cular lutanta yachatsishuptiqui? > Tsay lutan
yachatsicogcunaga: “Mas alinnin cag apostolmi
cad” niycarpis manami rasunpatsu apOstol cay-
can. Nogatami itsanga Jesucristo churamashga
apostolnin candpag. ¢ Paycuna ricamaptenga ca-
paschari runacunapa naupancho shumag par-
laytapis mana camadapacttsu. Mana yachashgata
paycuna niptinpis musyami imata niycashgatapis.
Paycuna nishgannog mana cashgataga gamcu-
napis musyapacunquimi.

Mana cobraylapa Pablo wilacushgan



2 CORINTIOS 11:7 XXX 2 CORINTIOS 11:13-15

7 ¢Lutantatsurag rurargd gamcunata mana
cobraylapa Jesucristupa wilacuyninta
wilapashpa? Cobrandpa trucanga gamcuna
cagcho car gastOcunapag arorgdmi.  Tsaynog
arorga Jesucristupa wilacuyninta chasquicur
salvacérinayquipagmi. 8-9  GastOcunapag
laquicérinayquita mana munarmi pishémaptinpis
nistashgécunapag maygayquitapis mana
manacorgatsu. Tsaypa trucanga Macedonia
provinciapitami gastdcunapag waugui-panicuna
apatsimorgan. 10 Tayta Dios musyanmi
rasun caglata niycashgata. Manami pipis
michdmanmantsu Jesucristupa ali wilacuyninta
mana cobraylapa wilacundpag. 11 Tsaynog nipté
ama yarpapacuytsu gamcunapita jagayashga
caycashgata. iTayta Diosnintsega musyanmi
gamcunata cuyashgétal!

12 Gamcunacho Jesucristupa wilacuyninta
wilacundpag nogaga imaypis manami tsay
lutan  yachatsicogcunanogtsu  gastOcunapag
manacushca. Tsaynog mana manacuptémi tsay
lutan yachatsicogcunaga mana nipdcunmantsu
paycunanog cashgita. 13-15 Paycunaga manami
Jesucristupa apostolnintsu carcaycan, sin0ga
Satands munashganta rurarmi runacunata
engafianan cashga apostol-tucirin. Tsaynoglami
quiquin Satanaspis runacunata engafianan cashga
ali angil-tucur puriycan. Satanas munashganta
rurar runacunata engafiashganpitami Tayta
Diosnintsi tsay lutan yachatsicogcunata mana
cuyapaypa infiernuman gaycongapag.

Pablo nacashgancuna



2 CORINTIOS 11:16-17 XxXxI1 2 CORINTIOS 11:23

1617 Alabacundpag Tayta Dios mana
cachamaptinpis apostol car nacashgata tantyacu-
nayquipag canan ichiclatapis wilaparcushayqui.
18 Alabacogcuna nishgancunatapis mayaycarga
canan noga nishgacunatapis mayaycaldmay.

19 Gamcuna rasunpa yachag carga ¢imanirtag
cushishgala chasquicérinqui  tsay  lutan
yachatsicogcuna alabacur nishushgayquicunata?
20 ;Imanirtag updlala carcaycanqui munashganta
ruratsishuptiquipis, imata suwapdshuptiquipis,
engafashuptiquipis, mana runatanog ricashup-
tiquipis ylagyashuptiquipis? 21 jAchyd pi, paycuna
tsaynog rurashganga alichari caycan! ¢Nogapis
tsaynog rurandtacu munarcaycanqui?

Paycuna alabacur yachatsishushgayquita
chasquicuycarga ¢imanirtag noga nishgéicunata
mana chasquicunquitsu? Itsanga paycunanog
alabacur pengactémi. 22 Paycuna hebreo casta
cashgannoglami nogapis hebreo casta cayca.
Paycuna Israel runa cashgannoglami nogapis

Israel runa cayca. Paycuna Abrahampa
castan cashgannoglami nogapis Abrahampa
castan cayca. 23 Paycuna Jesucristupa

apostolnin cashganta nirpis manami rasunpatsu
noganog Jesucristupa apostolnin carcaycan.
Paycuna may-tsaychopis wilacushganta
nirpis manami rasunpatsu noganog may-
tsaypapis wilacur purishga. Wilacushganpita
carcilcho wichgarashganta nirpis manami
noganogtsu wilacushganpita atsca cuti carcilcho
wichgarashga. (Quiquépita tsaynog parlar
pengacomi.)



2 CORINTIOS 11:24 Xxxii 2 CORINTIOS 11:30

Atsca cutimi autoriddcuna astamashga.
Tsaynogpis atsca cutimi chiquimag runacuna
wanutsimayta munamashga. 24 Pitsga cutimi
quimsa chunca isgun (39) maqui fiyupa
astamashga Israel runacunapa autoriddnincuna.
25 Tsaypita Roma autoridédcunapis quimsa cutimi
gueruwan fiyupa wirumashga. Tsaynogpis
runacuna sagmarmi ushamashga. Quimsa
vidjimi aywaycashga bulquipis talpucargan.
Bliqui talpucaptin juc pagas juc junagmi
gueruta macalacurcular lamarcho aunarga.
26 Jesucristupa ali wilacuyninta wilacurmi
may-tsaypapis  purishca. Atsca cutimi
mayupis cdsi apamashga. Suwacunapa
maquinpitapis atsca cutimi gueshpergd. Israel
runacunapis y mana Israel runacunapis
wanutsimaytami munamashga. = Marcachopis,
chunyagchopis y lamarchopis cdsi césimi
wanushcd. Jesucristuman yéracog-tucogcunapis

wanutsimaytami munamashga. 27 Mayman
chayarpis arushcami. Atsca cutimi yarpachacur
punuytapis mana tarishcatsu. Tsaynogpis

yarganarmi yacunarmi purishci. Ropa lapshala
captin gasatsicushcami. 28 Tsay jananmanmi may-
tsaycho caycag waugui-panicunapag: “¢Imanograg
carcaycan?” nishpa yarpachac6. 29 Waugui-
panicuna juclaylapis nacaptin fiyupami laquico.
Pitapis jutsaman tunitsiptenga tunitseg runapag
fiyupami rabia.

30 Tsaynog captinpis manami nacashgécunapita
alabacuyta munéatsu, sindga Tayta Dios
yanapamashganpitami imaypis wilacushag.



2 CORINTIOS 11:31 Xxxiii 2 CORINTIOS 12:5

31 Sefiornintsi Jesucristupa Taytan Diosmi
musyan rasun caglata parlaycashgata. Payla
imaypis alabashga cayculétsun. 32 Imaypis
yanapamashgannoglami Damasco marcacho
caycaptépis gueshpindpag  yanapamargan.
Tsaychomi rey  Aretaspa  gobernadornin
wardiacunata churargan marca puncupa
yargupté présu tsariménanpag. 33 Tsaynog présu
tsarimédnanpag caycaptinmi Tayta Diosman
ydracog mayintsi canastaman winarcur perga
jananpa warcuypa uratsimargan. Tsaynogpami
Tayta Dios yanapamargan tsay runacunapa
magquinpita gueshpindpag.

12

Pabluta ciéluman Tayta Dios apashgan

1 Tsaynog nir alabacuycashgita yarpaptiquipis
canan wilashayqui Jesucristo quimsa cag
ciélucho™ ricatsimashgancunata. 2 Jesucristo
quimsa cag ciéluman pushamashgan chunca
chuscu (14) watanami pasashga. Tayta
Dioslami musyan cuerpuntin aywashgata o
almald aywashgantapis. 34 Imanog cashga
captinpis musyami Tayta Diospa naupanman
chayashgdta. TsaychOmi mayargd imaypis mana
mayashgécunata. Tsay mayashgdcunataga imanog
tantyatsiytapis manami camépacOtsu.

5 Tayta Diospa naupanman chayashgipita
cushicurpis masmi cushic0 pay munashgannog

* 1211 Punta cag ciéloga caycan hasta pucutay
caycashganyaglami. Ishcay cag ciéloga caycan estrellacuna,
quilla y inti caycashgan cagmi. Quimsa cag ci€lunami caycan Tayta
Dios trénun caycashgan cag.



2 CORINTIOS 12:6 XXXV 2 CORINTIOS 12:10

cawandpag Tayta Dios imaypis yanapamash-
ganpita. 6 Noga quimsa cag ciéluman chayar
ricashgacunapitaga manami aldpa parlatsu,
rasunpa tsayman  chayashga  caycarpis.
Tsaycunalata parlaptéga santuna cashgatami
runacuna yarpanga. Tsaytaga manami munatsu.
Tsaypa trucanga imanog cawashgatapis runacuna
ricacamanantami muna.

Pablo gueshyaptinpis Tayta Dios payta yana-
pashgan

7 Ciélucho ricashgicunapita mana alaba-
cundpagmi Tayta Diosnintsega gueshyatsimashga.
Tsay gueshyaga cuerp0Ocho casha jatiraycagnogpis
fiyupami nacaycdtsiman. Tayta Diospita tsay
gueshya captinpis tsay gueshyatami Satanas
utilizashga fiyupa laquicatsiménanpag. 8 Tsaymi
Tayta Diosnintsita quimsa cuti manacorga
gueshyashgipita aliydtsiminanpag. 9 Tsaynog
manacuptépis manami aliyatsimashgatsu. Tsaypa
trucanga caynogmi nimargan: “Gueshyash-
gayquipita mana aliyatsiptépis gamwan imaypis
caycaptéga ama laquicuytsu. Nacaptiquipis
yanapaptémi tantyanquipag imaypis gamwan
caycashgata. Tsaynogpami imanog nacarpis noga
munashginog cawanquipag.” Tayta Dios tsaynog
nimaptinmi  Jesucristo = yanapaycdmashganta
musyar gueshyaycarpis cushico. 10 Tsaymi mana
laquiconatsu gueshyarpis, runacuna ashlimaptin-
pis, ima pishémaptinpis, wilacushgdpita runacuna
chiquimaptinpis y Jesucristu-raycu imanog
nacarpis. Nacapté Tayta Dios yanapamaptinmi
pay munashgannog cawandpag tantyayca.

Corintucho cag waugui-panicuna Pablupa con-
tran sharcushgan

11 Apostol-tucogcuna nogapa contra
parlaptenga {imanirtag favorné mana
sharcapécorgayquitsu? Nogapa favorné
parlapacuptiquega ~manami  escribimomantsu
cargan quiqué alabacushpa. Mana vdleg
runa cashgita contrdcuna yarpapdacuptinpis
nogaga Jesucristo acrashgan apostolmi cayca.
12 Jesucristupa apostolnin cashgitaga gamcuna
tantyacdrishcanqui paypa munayninwan
milagrucunata rurashgata ricarmi. 13 Itsanga
waquin marcacunacho gastOcunapag waugui-
panicunata manacushgdndga gamcunata manami
manacushcatsu. ¢Mana manacushgalépitatsurag
contrad sharcapécorgayqui?

14 Camaricushganami cayci  gamcuna
cagman yapay shamundpag. Cananwanga
quimsa cutinami shamushagpag. Manami
quiquépag imatapis ashirtsu gamcunaman
shamushag, sindga gamcunata yachatsindpagmi.
Musyashgantsinogpis hasta calpanman
chayashganyag papéninmi tsurincunapag
imatapis camaripan. Manarag calpancho carga
manami tsurincunatsu taytanpag imatapis

camaripan. 15 Tsaynoglami gamcunata
imatapis manacundpa trucanga yanapashayqui
Jesucristuman shumag yaracdrinayquipag.

Gamcunata cuyaycaptéga cimanirtag nogapita
juc-niragyashga carcaycanqui?

16 Gamcuna cagcho mana cobraylapa
wilacuycaptépis waquinniquicunashi
nircaycanqui  wactsacunapag neg-tumpala



2 CORINTIOS 12:17-18 XXXVi 2 CORINTIOS 13:1

quiquécunapag guellayta shuntaycatsishgita.
1718 ;Imanirtag gamcuna tsaynog yarparcaycan-
qui? Musyashgayquinogpis Tituta y juc wauguita
gamcunaman cachamupté manami imatapis
saqueashushcanquitsu. Tito mana saqueapacog
cashgannogmi nogapis mana saqueapacOtsu.
Paywan nogaga tsay yarpaylami carcayca.

19 Cuyay  waugui-panicuna, manami
Jesucristupa apostolnin cashgata musyatsilartsu
tsaynog  escribiycdmo, sindga  Jesucristo

munashgannog cawapdcunayquita Imunarmi.
Tsaynog  yarpashgataga Tayta  Diosnintsi
musyanmi. 20 Gamcuna cagman shamur jutsata
rurar cawaycagta tarindtami laquicdga. Jutsata
ruraycagta tarerga fiyupami olgopashayquipag.
Tsaynogpis rimanacuycagta, chiquinacuycagta,

rabiatsinacuycagta, wasata rimaycagta,
jamurpénacuycagta, musyag-tucuycagta y
rabiapdnacuycagta tarindtami laquicdga.

21 Tsaynogpis jutsata ruraycagta tarir
gamcunapita pengacundpag cagpitami laquico.
Olgupis warmin warmin puriycagta y warmipis
runan runan puriycagta tarir waganépag
cagpitami laquicoga.

13

Jutsa rurashganta mana cachariptin Pablo
olgbpdnanpag cashgan

1 Cananwanga quimsa cutinami gamcunaman
watucog shamushag. Yarpapacuy Tayta
Diosnintsipa palabrancho caynog escribiray-
cashganta:



2 CORINTIOS 13:2 XxxVii 2 CORINTIOS 13:6

“Lutanta rurashgan musyacinanpdga ishcay
0 quimsa runacunaragmi lutanta
rurashganta ninman.”#

2 Tsaynoglami ishcay cag shamuynécho

gamcunata mayna nergd jutsa ruraycashgayquita

cacharinayquipag. Canan cutimur tsaynogla
jutsa ruraylacho cawarcaycagta tarerga mana
cuyapaypami olgopashayquipag.

3 Gamcunaga munarcaycanqui Jesucristupa
apostolnin car jutsa ruragcunata olgOpéandtarag.
Chamur olgOpaptéragmi musyamanquipag. Apos-
tolnin candpag churamag Jesucristupis manami
pitapis jananpantsu, sindga munayniyogmi
caycan jutsa ruragcunata pitapis castigananpag.
Tsaymi jutsa ruraycagta tarerga coronayqui
jatishga captiquipis lapayquita olgopashayqui.
4 Jesucristo cruzcho wanushga caycaptinpis
Tayta Diosnintsimi payta cawaritsimushga.
Tsaynoglami nogapa contrd sharcuptiquipis
Jesucristuman yéracupté Tayta Dios yanapaman
gamcunata corrigindpag.

5 Quiquiquicuna imanog cashgayquitapis
tantyacariy. Tsaynogpis  Jesucristuta
rasunpa chasquicushgayquita 0 mana
chasquicushgayquitapis shumag tantyacariy.
Payta rasunpa chasquicushga captiquega
tantyacanmanmi  Jesucristupa  maquincho
carcaycashgayqui. Cuidddu payman janan
shongula yaracurcaycanquiman. 6 Rasunpa payta
chasquicorga nogapagpis tantyapdcunquimanmi
Jesucristupa apostolnin cashgéta.

% 13:1 Deuteronomio 19.15



2 CORINTIOS 13:7-9 XXXViii 2 CORINTIOS 13:14

79 Apdstol cashgd musyacinanpdga contra
runacuna munapéicun gamcuna cagman shamur
jutsaruragcunata olgdpandtarag. Paycuna tsaynog
munaptinpis gamcuna cagman chdmur alita
ruraycagta tarir manami pitapis olgopdshagnatsu.
Noga mas mund watucog shamur Tayta Dios
munashgannog gamcuna cawarcaycagta
tariytami. Tsaymi Tayta Diosta manacurcayca
jutsa ruraycunata cacharir pay munashgannog
cawapdcunayquipag. 10 Cay escribimushgécunata
casucuptiquega gamcuna cagman chamushpa
imatapis mananami olgopdashayquinatsu.
Manami gamcunata olgOpdndpagtsu Tayta Dios
churamashga apostol candpag, sindga shumag
shacyatsindpagmi.

11 Waugui-panicuna, imaypis cushicériy. Tayta
Diosnintsi munashgannog cawanayquipag cay
cartacho tantyatsishgdnog cawapdcuy. Jucniqui
jucniquipis cuyanacur ali cawapdcuy. Tsaynog
cawapdcuptiquimi cuyapdcog y ali cawayta go-
magnintsi Tayta Dios imaypis yanapashunqui.
12 Jucniqui jucniquipis wamayénacushpayqui salu-
danacériy. 13 Tsaynogpis caycho caycag waugui-
panicuna saliduntami gamcunapag apatsicamun.

14 Sefiornintsi Jesucristuwan Tayta Diosnintsi y
Santu Espiritupis gamcunata imaypis cuyapay-
culdshunqui. [Amén.]

